ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	                                 
                 ՀՀ ֆինանսների նախարարություն
	20․05․2024

	
	01/34-3/9985-2024

	Նշված միջոցառման նպատակով ՀՀ ԿԳՄՍ նախարարության կողմից 2024թ․ բյուջետային ֆինանսավորման հայտ չի ներկայացվել և բարձրացված հարցը չի քննարկվել բյուջետային գործընթացի շրջանակներում՝ ոչ առաջնահերթ լինելու հանգամանքով պայմանավորված։ Ուստի առաջարկում ենք Նախագիծը հանել շրջանառությունից և ձեռնպահ մնալ բյուջետային քննարկումներից դուրս ՀՀ պետական բյուջեի համար լրացուցիչ պարտավորություններ առաջացնող նախաձեռնություններից:
Ինչ վերաբերում է «2023 թվականին Լեռնային Ղարաբաղից բռնի տեղահանված ուսուցիչների օժանդակության ծրագիր» միջոցառման գծով գումարների տնտեսմանը, ապա, նկատի ունենալով ՀՀ կառավարության 12․10․2023թ․ N1756-Լ որոշման մեջ կատարված փոփոխությունը (ծրագրի շրջանակներում դիմումների ներկայացման վերջնաժամկետը երկարաձգվել է մինչև 2024 թվականի դեկտեմբերի 31-ը), նշված ծրագրի գծով տնտեսումների չափը մինչ տարվերջ ծախսային կարիքները կարող են էապես փոխվել, հետևաբար, առաջին եռամսյակի արդյունքներով այդ ծախսերի նվազեցումները կարող են հետագայում առաջ բերել բյուջետային ռիսկեր։
Ավելին, ՀՀ ԿԳՄՍ նախարարության կողմից ներկայումս շրջանառվում են նախագծեր՝ ՀՀ պետական բյուջեից լրացուցիչ միջոցների տրամադրման մասով, մասնավորապես՝ սոցիալական որոշ խմբերի 1.5-5 տարեկան երեխաների նախադպրոցական կրթության ֆինանսավորման գծով, որոնց ֆինանսավորումը, հավանաբար, ավելի առաջնահերթ է, քան Նախագծով ներկայացված վերոհիշյալ միջոցառումները։ 
Հետևաբար, հաշվի առնելով վերոգրյալը և ՀՀ պետական բյուջեում ռեսուրսների սահմանափակության հանգամանքը՝ առաջարկում ենք հստակեցնել ոլորտային առաջնահերթությունները և դիտարկել տնտեսված միջոցները բյուջեով նախատեսված առաջնահերթ միջոցառումներին ուղղելու հարցը։
	    Ընդունվել է ի գիտություն։
    Նախարարության կողմից 07․03․2023 թ․ թիվ  01/21/5389-2023 գրությամբ ՀՀ ֆինանսների նախարարություն է ուղարկվել ՀՀ 2024-2026 թթ և ՀՀ 2024 թ պետական բյուջեի նախագիծը, որտեղ նշված միջոցառման իրականացման համար ներկայացվել էր 28 390, 0  հազար դրամ, որը սակայն չի ընդունվել։




Նախարարությունը հաշվի է առել ՀՀ կառավարության 12․10․2023թ․ N1756-Լ որոշման մեջ կատարված փոփոխությունը (ծրագրի շրջանակներում դիմումների ներկայացման վերջնաժամկետը երկարաձգվել է մինչև 2024 թվականի դեկտեմբերի 31-ը) և գտնում է, որ նշված նախագծով նվազեցումը չի հանգեցնի բյուջետային ռիսկերի։






   «Մանկապատանեկան և երիտասարդական կրթական ու կրթամշակութային միջոցառումների կազմակերպում» միջոցառումը ներառված է «Հայաստանի Հանրապետության կրթության մինչև 2030 թվականի զարգացման պետական ծրագիրը հաստատելու մասին» օրենքից բխող գործողությունների ծրագրում (այսուհետ՝ Ծրագիր):
Համաձայն ծրագրի 1.3 կետի 1.3.1 ենթակետի, 2024 թվականի օգոստոսի երկրորդ տանսօրյակում նախատեսվում է կազմակերպել Համահայկական օլիմպիադա, որին կմասնակցեն 8 երկրում գործող կրթօջախների 14-18 տարեկան սաներ, իսկ 1.3.2 ենթակետով նախատեսված է կազմակերպել Համահայկական մանկապատանեկան գեղագիտական դաստիարակության միջոցառումներ, որին 2024 թվականին կմասնակցեն 19 երկրներում գործող կրթօջախների սաներ:
[bookmark: _GoBack]Հաշվի առնելով Ծրագրի կարևորությունը և դրանում ամրագրված միջոցառումների իրականացման անհրաժեշտությունը, նախարարությունը նպատակահարմար է գտնում նախագիծը շարունակել  շրջանառել։


	
	

	
	

	


	



